
				এই পাতাটির মুদ্রণ সংশোধন করা প্রয়োজন। 
مbrb
রবীন্দ্র-রচনাবলী
দুলিয়া ফুলিয়া নাচিছে সিন্ধু সহস্রশির নাগিনী ।
ঘন অরণ্য আনন্দে চুলে, অনন্ত নভে শত বাহু তুলে, কী গাহিতে গিয়ে কথা যায় ভুলে,
মৰ্মরে দিনযামিনী ।
নিঝর ঝরে উচ্ছ্বাসভরে
বন্ধুর শিলাসরণে । ছন্দে ছন্দে সুন্দর গতি
পাষাণহৃদয়-হরণে । কোমল কণ্ঠে কুল কুলু স্বর, ফুটে অবিরল তরল মধুর, সদাশিঞ্জিত মানিকৰুপুর
বাধা চঞ্চল চরণে ।
নাচে ছয় ঋতু না মানে বিরাম, বাহুতে বাহুতে ধরিয়া, শু্যামল স্বর্ণ বিবিধ বর্ণ
নব নব বাস পরিয়া । চরণ ফেলিতে কত বনফুল ফুটে ফুটে টুটে হইয়া আকুল, উঠে ধরণীর হৃদয় বিপুল
হাসি-ক্রন্দনে ভরিয়া ।
পশু-বিহঙ্গ কীটপতঙ্গ
জীবনের ধারা ছুটিছে ।
কী মহা খেলায় মরণ-বেলায় তরঙ্গ তার টুটিছে ।

